
Раздел 2 

СОЛТҮСТІК ҚАЗАҚСТАННЫҢ УРАН-КЕН ӨНДІРІСІ АЙМАҒЫНДАҒЫ 
SISYMBRIUM LOESELII L. ӨСІМДІГІНІҢ АНАТОМИЯЛЫҚ ЕРЕКШЕЛІКТЕРІ  

 
 (Ш. Уəлиханов атындағы Көкшетау мемлекеттік университеті, Көкшетау қаласы) 

 
Мақалада Солтүстік  Қазақстанның уран-кен өндірісі аймағындағы SISYMBRIUM 

LOESELII L өсімдігінің анатомиялық  құрылысының ерекшеліктері сипатталған 
 
Қазақстан территориясының радиоактивті  қалдықтармен ластануының негізгі көздері 

болып қазіргі кезде жұмысын тоқтатқан уран кенін өндіру жəне қайта өңдеу өнеркəсіптерінің 
қалдықтары, ядролық сынақтардан кейін ластанған аймақтар, ионданған сəулеленудің 
көздері  болып саналатын ядролық реакторлардың қалдықтары жəне т.б. саналады /1/. 

Осыған орай өзекті мəселелердің бірі болып радиоактивті қалдықтардың тірі 
организмдерге, оның ішінде өсімдіктерге тигізетін əсерін жəне қоршаған ортаның 
радиоактивті ластануын анықтаудың тиімді əдістерін зерттеу саналады.  

Адамның іс-əрекеті нəтижесінде топыраққа бөлінген ұзақ өмір сүретін табиғи 
радионуклидтер өсімдіктерге əсерін тигізеді. Сондықтан радионуклидтердің топырақтағы 
күйінің өзгеруін зерттеу, өсімдіктерге ену деңгейін жəне əсерін анықтаудың ғылыми жəне 
практикалық маңызы бар.  

Радионуклидтердің өсімдіктер организміне миграциясы топырақ жəне ауа арқылы 
жүзеге асады / 2-3/ жəне келіп түсуі бірнеше факторларға байланысты /4-5/. Уран, торий 
жəне радий изотоптарының өсімдіктерге келіп түсу интенсивтілігі белгілі тəуелділікке 
бағынады:  228Ra  >226Ra>227 Th>228Th>230  ;   Th230> Th232> U234> U238  /6,7/.  

Техногенді ластанған территорияларда өсімдіктердің табиғи популяциясының күйін 
бағалау, морфологиялық, анатомиялық ерекшеліктерін анықтау жалпы биологиялық 
маңызды мəселелердің бірі. 

Радиобиологиялық əдебиеттердің негізінде радиациялық ластану жағдайында  
өсімдіктердің анатомиялық құрылысында əртүрлі радиоадаптациялық белгілер 
қалыптасқаны анықталған: топырақтың α- и β- активтілігінің артуына байланысты сабақтың 
ішкі құрылысында алғашқы қабық қалыңдығының қалыңдауы немесе азаюы, өзек 
паренхималары  мөлшерінің артуы, ксилема түтіктері ауданының артуы жəне т.б.  
Жапырақтың ішкі құрылысында эпидерма клеткаларының пішіні, бағаналы мезофилл қабат 
санының өзгермеуі, алайда клетка мөлшерінің артуы, өткізгіш шоқтар саны мен ауданының 
артуы байқалған /8, 9/.  

Осыған байланысты антропогендік ластану жағдайында өсімдіктердің анатомиялық 
құрылысындағы өзгерістері бойынша алдын-ала болжам жасау мəселесі туындайды. 

Əдебиеттерге талдау барысында Қазақстанның солтүстік өңірлерінде уран-кен өндірісі 

орналасқан аймақтардың топырақ, су үлгілерінің табиғи радионуклидтер жəне ауыр 
металдармен ластануы деңгейін анықтаған зерттеулер бар /10-12/. Алайда радиоактивті 
қалдықтардың өсімдіктердің ішкі структурасына əсерін анықтау мақсатында жүргізілген 
зерттеулер кездеспеді.   

Осыған байланысты зерттеу жұмысымыздың мақсаты Солтүстік Қазақстанның уран-
кен өндірісі аймағындағы табиғи фитоценоздарда кездесетін Sisymbrium loeselii L. 
өсімдігінің анатомиялық құрылысының қазіргі кездегі ерекшеліктерін сипаттау. Осы бағытта 
жүргізілген зерттеу жұмыстарымыздың нəтижелері бірнеше еңбектерде жарияланған /13-14/. 
 

 ЗЕРТТЕУ МАТЕРИАЛДАРЫ МЕН ƏДІСТЕРІ 
 
Sisymbrium loeselii L. өсімдігі бақылау жəне радиоактивті қалдықтармен ластанған 

жерлерден алынып, салыстырмалы анатомиялық зерттеулер жүргізілді. 
Зерттеу жұмыстары мынадай нүктелерде жүргізілді: 
1-ші нүкте. Солтүстік Қазақстан облысы, Айыртау ауданы Новоукраинка уран-кен 

өндірісі (№ 5 кен басқармасы) маңайындағы табиғи фитоценоздар алынды. Ол Солтүстік 
Қазақстан облысы Айыртау ауданы Саумалкөл ауылынан 5 шақырым қашықтықта 
Новоукраинка маңында орналасқан. Зерттеуге алынған өсімдіктер түрлері Новоукраинка елді 
мекенінің солтүстік-шығыс бөлігінің  500 м  қашықтықта жиналды. Онда əртүрлі шөптекті 
өсімдіктер (Glycyrrhiza aspera, Medicago falcatа) жəне астық тұқымдас (Puccinellia 
dolicholepis, Leimus angustus) өсімдіктер қауымдастығы кездеседі. 

2-ші нүкте.  Ақмола облысы Еңбекшілдер ауданы Заозерное уран кен   өндірісі (№ 3 кен 
басқармасы) маңайындағы табиғи фитоценоздар. Зерттеуге алынған өсімдіктер түрлері 
Заозерный елді мекенінің оңтүстік-шығыс бөлігінің 500 м қашықтықта жиналды. Оған 
бетегелі-жусанды (Artemisia gracilescens, Festuca valesiaca) өсімдіктер қауымдастығы тəн. 

3-ші нүкте. Сандықтау ауданы Новокронштадка уран кен өндірісі (№ 1 кен басқармасы) 
маңайындағы табиғи фитоценоздар. Өсімдіктер түрлері Новокронштадка елді мекенінің 
батыс бөлігінің 500 м қашықтықта жиналды. Онда сүттіген, беде, жолжелкен (Plantago 
steppossа, Trifolium lupenaster L, Euphorbia virgata) өсімдіктер қауымдастығы кездеседі.   

4-ші нүкте. Ақмола облысы Зеренді курорттық аймағы маңайындағы табиғи 
фитоценоздар (бақылау нүктесі).   

Зерттеу жүргізілген нүктелерде гамма-сəулеленудің эквивленттік мөлшер қуаты (ЭМҚ) 
1-нүктеде - 0,51 мкзв/сағ; екінші нүктеде - 0,46 мкзв/сағ; үшінші - 0,64 мкзв/сағ; бақылау 
нүктесінде - 0,21 мкзв/сағ болды.           

Гамма – сəулеленудің ЭМҚ РКСБ-104 құралы көмегімен есептелді. Анықтау төрт 
нүктеде жүргізілді (квадрат бұрышында жəне ортасында). Бес рет өлшеніп орташа мəні 
алынды.  

Өсімдік мүшелері Страсбургер-Флемминг əдісі (1х1х1)  бойынша фиксацияланды.  
Гүлдену кезеңінде жиналған Sisymbrium loeseliі L өсімдігі тамыры мен сабағының 

ортаңғы бөлігінен жəне сабақтың ортаңғы бөлігіндегі жапырақтар тақтасынан  анатомиялық 
кесінділер даярланды, қалыңдығы 10-15 мкм. Барлығы 200  уақытша препарат даярланды.  

Анатомиялық көрсеткіштерді анықтауда сызықтық өлшеуге арналған окулярлы 
микрометр (окуляр х15,объектив х8) қолданылды.  

Зерттеу барысында анатомиялық зерттеулерде Прозина /15/, өсімдіктің анатомиялық 
құрылысын сипаттауға К.Эзау /16/,  зерттеу нəтижелерін математикалық өңдеуде Г.Ф.Лакин 
/17/ еңбектері қолданылды. 

АЛЫНҒАН НƏТИЖЕЛЕРДІ ТАЛДАУ 

 
Sisymbrium loeseliі L (Лизелиев сарыбасқурайы) Brassicaceae (Крестгүлділер) 

тұқымдасына жатады. 
Sisymbrium  loeseliі L өсімдігі кіндік тамырлы, биіктігі 30-60 см,  бір жылдық өсімдік. 

Өсімдік жасыл түсті, қатты түкті болып келеді. Жапырақтары қауырсынды бөлінген, ұзына 
бойы ірі ара тісті, ені 5-25 мм дейін жетеді. Күлте жапырақшалары сарғылт, жапырақтары 
сары. Маусым, шілде айларында гүлдейді. Жемісінің ұзындығы  2-4 см болатын қысқа 
бұршаққынша. Өсімдікті малға азық, майлы дақыл, арамшөп ретінде пайдаланылады. Жол 
жиегі, дала, үй маңы, егін маңында кездеседі. 

Sisymbrium loeseliі L. өсімдігі сабағының анатомиялық құрылысы қосжарнақты 
шөптесін өсімдіктер анатомиясына тəн.  

Сабақтың ішкі құрылысы жабындық ұлпа, алғашқы қабық, орталық шеңберден 
құралған. Жабындық ұлпа ─ эпидерма бір қатар клеткалардан тұрады. Эпидерма клеткалары 
сопақша пішінді, 1-3 клеткалы түкшелері бар, бетін кутин қабаты қаптайды. Алғашқы қабық  
негізгі паренхималардың 4-5 қатарынан тұрады. Механикалық ұлпа – 7-8 қатар түзіп, 
иректеліп өткізгіш шоқтарды қоршай орналасқан. Өзек паренхималары жұқа қабықшалы 
жəне сабақтың ортасына ауалық қуыс тəн. 

Бақылау нүктесіне қарағанда, радиоактивті ластанған аймақтардан алынған өсімдіктер 
сабағының ішкі құрылысында біршама өзгешеліктер бар. Бірінші, екінші, үшінші 
нүктелерден алынған өсімдіктер сабағында эпидерма қалыңдығы бақылау нүктесімен 
салыстырғанда  азайған (бірінші нүктеде -12,18 ± 0,84 мкм, екінші-14,11 ± 1,45 мкм, үшінші- 
12,21 ±1,83 мкм, бақылау нүктесінде - 21,15± 2,14 мкм). 

Алғашқы қабық қатар саны барлық нүктелерде 4-5 қатарды түзеді жəне қалыңдықтары 
шамамен бірдей. Өзек паренхимасының мөлшері, ксилема түтіктерінің ауданы  бақылау 
нүктесімен салыстырғанда екінші, үшінші нүктелерде азайған (1-кесте). 

 
1-кесте  

Sisymbrium loeseliі L  сабағының анатомиялық көрсеткіштері 
 

Алғашқы қабық Нүктелер Эпидерма 
қалыңдығы, 

мкм қатар 
саны 

қалыңдығы, 
мкм 

 

Өзек паренхимасының 
мөлшері, мкм 

Ксилема түтігінің 
ауданы*10-3 мм2 

1 12,18 ± 0,84 4-5 8,32 ± 2,31 37,20 ± 0,23/32,36 ± 3,12 35,79 ± 0,34 

2 14,11 ± 1,45 4 13,60 ± 3,45 45,12 ± 0,45/36,75 ± 2,45 21,28 ± 1,63 

3 12,21 ±1,83 5 12,81 ± 0,04 30,99 ±1,29/25,41 ± 1,84 17,04 ± 0,04 

4 (бақылау 
нүктесі) 

21,15± 2,14 4-5 11,51 ± 0,12 48 ± 3,65/38,82 ±1,13 37,67 ± 0,81 

 
 
Sisymbrium loeseliі L өсімдігі жапырағының анатомиялық  құрылысы эпидерма, 

мезофилл жəне өткізгіш шоқтардан тұрады. Жоғарғы эпидерма клеткаларының қалыңдығы 
төменгі эпидерма клетка қалыңдығына  қарағанда қалың. Мезофилл бағаналы жəне 
борпылдақ   болып    бөлінеді.    Өткізгіш    шоқтар   коллатеральды    жабық,   флоэма   жəне  

ксилемадан тұрады. Өткізгіш шоқтар механикалық ұлпа- склеренхима клеткаларымен 
қоршалған. 

Радиоактивті ластанған нүктелерден алынған Sisymbrium loeseliі L өсімдігі 
жапырағының анатомиялық құрылысын бақылау нүктесімен салыстырғанда төменгі жəне 
жоғарғы эпидерма қалыңдығы, бағаналы  жəне борпылдақ ұлпа қатар саны жəне  қалыңдығы  
барлық нүктелерде шамамен бірдей. Бақылау нүктесінде өткізгіш шоқ ауданы 87,44 ±1,61 
х10-3 мм2, бірінші нүктеде - 47,96± 0,04, екінші нүктеде - 51,51 ±0,23 х10-3 мм2, үшінші 
нүктеде - 34,50 ±1,45 х10-3 мм2 құрайды (2-кесте). 
 

2-кесте  
Sisymbrium loeseliі L  жапырағының анатомиялық көрсеткіштері 

 
 
Сонымен Sisymbrium loeseliі L өсімдігі сабағының (эпидерма қалыңдығы, өзек 

паренхимасының мөлшері, ксилема түтіктерінің ауданы азайған) жəне жапырағының 
анатомиялық құрылысында (өткізгіш шоқ ауданының азаюы) ерекшеліктер болатыны 
анықталды.  

Алынған зерттеу нəтижелері С.С. Айдосова /8/ жəне Д.М. Гродзинский еңбектері 
бойынша талданды /18/ жəне радиобиологиялық əдебиеттердегі  мəліметтерге сəйкес келеді 
/7,8,14/.   

*** 

В данной статье приведены результаты исследования анатомической структуры  надземных органов 
растений Sisymbrium  loeseliі L  произрастающие в  уранодобывающих регионах Северного Казахстана. 

 
*** 

In given article are presented results of research of anatomic structure of elevated bodies of the plants 
Sisymbrium  loeseliі L  growing in regions obtaining uranium of Northern Kazakhstan. 

Тетрахлорметанның жəне фитопрепараттың мембранопротекторлы қасиеттерін in 

